
	Қатысқандар: Жетісу облыстық қоғамдық кеңесінің төрағасы және мүшелері – 4 адам. (Ә.Қыдырманов –Жетісу облыстық қоғамдық кеңесінің төрағасы, Қ.Нұрбаев – Жетісу облыстық қоғамдық кеңесінің мүшесі, О.Ибраимов – Жетісу облыстық қоғамдық кеңесінің мүшесі, А.Сүлейменова – Жетісу облыстық қоғамдық кеңесінің хатшысы). Қаратал ауданының қоғамдық кеңесінің мүшелері – 7 адам.  

Шақырылғандар:
	Қ.Оңғаров	 –Үштөбе қаласының әкімі, 
	Ф.Бөлекбаев - Қаратал аудандық тұрғын үй-коммуналдық 
			      шаруашылығы, жолаушылар көлігі, автомобиль жолдары 
			      және тұрғын үй инспекциясы бөлімнің сектор 
			      меңгерушісі, 
	Б.Өмірбаев – Қаратал «Қазсушар» РМК басшысы, 
	І. Саяқбаев – «Қаратал ауданының ауыл шаруашылығы мен жер 
			     қатынастар бөлімі» ММ-нің басшысы 
Күн тәртібінде:

· Жетісу облыстық қоғамдық кеңесі мен Қаратал ауданының қоғамдық кеңес мүшелерімен кездесу және аудан тұрғындарының жеке мәселесі бойынша қабылдау. 

Сөйлегендер:
Сұрақ
1. Н.Б. Югай – «Югай Н.» шаруа қожалығының басшысы, Үштөбе қаласының тұрғыны.													-Аудан бойынша каналдарды механикалық тазалау жұмыстарын  жүргізу қашан болады? Себебі, биылғы жылы шаруа қожалықтары су тапшылығына орай үлкен қиындықтарға ұшырады.  

Жауап:Б. Өмірбаев –«Қаратал Қазсушар» МҚК басшысы.
	Биыл каналдарды механикалық тазалау жұмыстары жоспарда бар,  қаражат бөлініп тұр. Эксковаторлар босағаннан кейін шамамен 20 күннен кейін каналдарды қазып береміз. 
Сұрақ 
2. М. Табулдина – жұмыссыз, Үштөбе қаласының тұрғыны.
Үштөбе қаласында суармалы су мәселесі қиын. Арықтар бітелген, су жүрмейді. Осы мәселе шешімін жуырда табады ма?
Жауап: Қ. Оңғаров –Үштөбе қаласының әкімі.
Жобаның сметалық құжаттамасы әзірленіп, облыстық басқармаға бюджеттік тапсырыс берілген. Қаражат бөлінсе бас каналдан бастап тазаланатын болады. Жалпы соммасы 1,6 млн теңгені құрайды. 

Сұрақ  
3. Н. Құсмолданова - жұмыссыз, Үштөбе қаласының тұрғыны.			 Біздің қаламызда бұрынғы кезден бері киіз үй фабрикасы мен ет комбинатының ғимараттары бар. Бүгінгі күні олар жеке меншік. Солардың жерлерін қайта қайтаруға немесе меншік иелері өздері қайта жаңғыртса деген ұсыныс. Себебі, бұл ғимараттар аудан тұрғындарына қолайсыздық тудыруда. Сол жерлерде ішімдік ішіп, есірткі қолданушылар жиналады, балалар барып ойнайды. Сондықтан бір шара қабылдау қажет. 						Жауап: Қ. Оңғаров – Үштөбе қаласының әкімі.
	Бүгінгі күні бұл екі ғимараттар жеке меншік. Олардың иелері басқа қалада тұрады. Киіз үй комбинатының аумағында бір цех қолданыста. Ал ет комбинатының ғимараты сатылымға қойылған. 

	О. Ибраимов – Жетісу облысының қоғамдық кеңесінің мүшесі.
	Біздің тарапымыздан сол жерлерді қайтаруға ұсыныс енгізуге болады. Осы мәселені назарға алу үшін хаттамаға енгізу қажет.  

Сұрақ 
4. И. Болатқан – Бастөбе ауылдық округінің тұрғыны.
	-Үштөбе қаласының кәріздер тазарту құрылысын (КОС) реконструкциялау жұмыстары жүргізіледі ме?									Жауап: Ф. Бөлекбаев – Қаратал аудандық тұрғын үй-коммуналдық шаруашылығы, жолаушылар көлігі, автомобиль жолдары және тұрғын үй инспекциясы бөлімнің сектор меңгерушісі. 							- Жалпы ауданымызда 1368 абонемент бар. 2024 жылы Үштөбе қаласының кәріздік тазарту құрылысын қалпына келтіру мәселесі бойынша  жобалау- жұмыстарына сметалық есеп (41,9 млн теңге) жүргізілді. Кәріздік тазарту құрылысын реконструкциялау үшін жобалау-сметалық құжаттаманы әзірлеу демеушілік қаражат есебінен жүргізіліп, «VTA Kazakhstan» ЖШС облыстық энергетика және тұрғын үй-коммуналдық шаруашылық басқармасына бюджеттік өтінім берілді. Алайда бүгінгі күнге дейін басқарма тарапынан қаражат бөлінбеді. Жобаның жалпы құны 4,3 млрд. теңгені құрайды.

Ұсынымдар:
	1.Қаратал ауданы қоғамдық кеңесінің мүшелері Жетісу облыстық қоғамдық кеңесінің отырыстарына, жиындарына сонымен қатар семинарларға қатысуын ұйымдастыру. 
	2.Қазіргі таңда Қаратал ауданында үлкен жүк тасымалдау көліктерімен Қаратал өзені бойындағы құм мен топырақтарды заңсыз қазып алып жатыр. Осы мәселені облыс көлемінде талқылау және қадағалау мақсатында облыстық Қоғамдық кеңеске хат жолдау.

